
Suġġett: Segwitu għar-riżoluzzjoni dwar iż-ŻEE-Svizzera – Ostakli fir-rigward tal-implimentazzjoni 
sħiħa tas-suq intern (2009/2176(INI)) 

Fis-7 ta’ Settembru 2010, il-Parlament Ewropew adotta riżoluzzjoni dwar ŻEE-Svizzera: Ostakli fir-
rigward tal-implimentazzjoni sħiħa tas-suq intern (P7_TA(2010)0300). Għamel numru ta’ talbiet lill-
Kummissjoni biex ittejjeb il-kooperazzjoni bejn l-UE u l-Isvizzera fil-materji tas-suq intern. 

1. X’azzjonijiet ittieħdu mill-Kummissjoni biex issolvi l-problemi fir-rigward tal-miżuri ta’ appoġġ li 
jagħmluha diffiċli għall-SMEs mill-UE li jipprovdu servizzi fl-Isvizzera u biex tikkonvinċi lill-awtoritajiet 
Svizzeri jirrevokaw ir-regolamenti li jobbligaw lill-intrapriżi barranin li jipprovdu servizzi transkonfinali 
biex jagħtu garanzija ta' integrità finanzjarja? 

2. Fir-riżoluzzjoni, il-Parlament esprima t-tħassib tiegħu dwar is-sitwazzjoni fl-ajruport ta' Zürich-Kloten 
fejn l-awtoritajiet Svizzeri irrifjutaw li jippermettu taxis Ġermaniżi u Awstrijaċi milli jieħdu l-passiġġieri. 
Il-Parlament għandu dubji serji rigward jekk is-sitwazzjoni hijiex kompatibbli mal-Ftehim ta' Moviment 
Liberu tal-Persuni u għalhekk qed iħeġġeġ lill-Kummissjoni biex teżamina din il-kwistjoni sew. Tista' l-
Kummissjoni tagħti aġġornament lill-Parlament dwar din is-sitwazzjoni partikolari kif ukoll dwar l-
approċċ ġenerali li ħa tieħu lejn dan it-tip ta' restrizzjoni? 

3. Xi progress sar fl-iżvilupp ta’ regoli tas-suq intern aktar adattati li jipprovdu operaturi ekonomiċi miż-
żewġ naħat b’ambjent aktar trasparenti u prevedibbli? 

4. Xi progress sar biex jinstabu soluzzjonijiet orizzontali għal ċerti problemi istituzzjonali, eż. il-
frammentazzjoni, in-nuqqas ta’ trasparenza fis-sistema tat-teħid ta' deċiżjonijiet, l-insuffiċjenza ta’ 
komunikazzjoni bejn il-Kumitati Konġunti u r-riżoluzzjoni ineffettiva tat-tilwim? 

5. X'inhi s-sitwazzjoni attwali tan-negozjati dwar ir-relazzjonijiet futuri bejn l-Unjoni Ewropea u l-Isvizzera? 

